
beiningar og frekari birtingar, ad jeg samkvæmt heimild beirri, er mjer er til pess veitt 
í konungsúrskurði 16. apríl 1887 fellst á tillögur yðar í þessu efni, og skal jeg jafn- 
þjónustusamlega skora á yður að gjöra nauðsynlegar ráðstafanir til þess, að þessu geti 
framgengt orðið, og býst jeg við skýrslu um það á sínum tíma. 

Brjef landshöfðingja #/l stóptsyfirvaldanna um lán handa prestakalli til húsa- 
byggingar. — Út af erindi því frá prestinum að Söndum í Dýrafirði, sjera Kristni 
Daníelssyni, er jeg meðtók með þóknanlegu brjefi yðar, herra amtmaður og háæruverð- 
ugi herra, dags. Í gær, og samkvæmt tillögum yðar í nefndu brjefi vil jeg hjer með 
veita samþykki mitt til þess, að nefndur prestur taki 1500 kr. embættislán upp á Sanda- 
prestakall, til að byggja á staðnum í stað núverandi baðstofu, búrs, eldhúss, gangs og 
bæjardyra, traust og vandað timburhús 14 álnir á lengd og 6 álnir á breidd, með á- 
föstum skúr meðfram annari hliðinni, 4 álna breiðum og Jafnlöngum húsinu, hvort- 
tveggja undir járnþaki og járnvarið mót helztu regnáttum, með þeim skilyrðum, að 
lánið ávaxtist og endurborgist af tekjum prestakallsins, sjerstaklega uppbótinni úr lands- 
sjóði, með jöfnum afborgunum á 20 árum, að byggingunni sje lokið sama árið og lán- 
ið er tekið og að hún fari fram með tilsjón prófasts, að síðari helmingur lánsins verði 
ekki tekinn fyrr en sannað er með lögmætri skoðunargjörð og virðingargjörð að hið fyr- 
irhugaða hús sje fullgjört og í áskildu standi og að það sje að minnsta kosti eins mik- 
ils virði eins og allt lánið að viðbættu virðingarverði hinna niðurlögðu staðarhúsa með 
hæfilegu álagi eptir mati tilkvaddra, þar til hæfra virðingarmanna, að hið umrædda hús 
með skúr og öllu, sem fylgja ber, verði eign staðarins í stað hinna niðurfelldu torfhúsa 
og að presturinn haldi því vel við og að hann eða bú hans skili því í gildu standi eða 
með fullu álagi og að þessu nýja húsi verði sífellt, undir umsjón prófasts, haldið í vá- 
tryggingu gegn eldsvoða fyrir að minnsta kosti 1800 kr. 

Þetta er hjer með þjónustusamlega tjáð yður, herra amtmaður og háæruverðugi 
herra, til þóknanlegrar leiðbeiningar og frekari ráðstöfunar. 

Brjef landshöfðingja til stiptsyfirvaldanna um lántökuleyfi handa prestakalli 
til jarðabóta. — Út af erindi því frá prestinum að Hesti í Borgarfjarðarprófastsdæmi, 
sjera Arnóri Þorlákssyni, er jeg meðtók með þóknanlegu brjefi yðar, herra amtmaður og 
háæruverðugi herra, dags. í dag, og samkvæmt tillögum yðar í nefndu brjefi vil jeg hjer 
með veita samþykki mitt til þess, að nefndur prestur taki 1600 kr. embættislán upp á 
Hestþingaprestakall, í viðbót við þær 40u kr., er eptir standa af láni því, er prestakalli 
þessu var með brjefi mínu 3. okt. 1888 leyft að taka, til þess að framhalda jarðabótum 
á prestssetrinu Hesti, einkum þó til þess að sljetta tún prestssetursins, en lántökuleyfi 
þetta er bundið þeim skilyrðum, að lánið endurborgist á næstu 20 árum með 1/,, år- 
lega auk vaxta, að nefndar jarðabætur verði framkvæmdar svo fljótt sem verða má, ept- 
ir því sem prestinum kemur saman við hlutaðeigandi prófast um, að regluleg skoðunar 
og matsgjörð, er hlutaðeigandi prófastur með 2 dómkvöddum mönnum framkvæmi, fari 
fram, þegar presturinn tjáir sig hafa unnið jarðabætur fyrir greindu láni, á jarðabótum 
þeim, er gjörðar hafa verið síðan 3. þ. m., er skoðunar og matsgjörð fór fram á hinum

eldri jarðabótum, að presturinn eða bú hans, ef hann flytur frá brauðinu eða deyr áður 

en lánið er að fulla endurgoldið, borgi það af hinu óendurgoldna láni, sem reynast kann, 

eptir reglulegri skoðunargjörð samkvæmt framansögðu, að vera óeytt, og að presturinn, 

ofannefndur sjera Arnór Þorláksson, afhendi stiptsyfirvöldunum til frekari tryggingar fyr- 

ir skilvísri endurborgun hins umrædda láns með vöxtum, lífsábyrgðarskírteini frá lífsá- 

byrgðar og framfærslustofnuninni frá 1871, að upphæð 2000 kr., er stiptyfirvöldin svo 

annist um að haldið verði við með því að greiða iðgjaldið fyrir ábyrgðina í tæka tíð 

af tillagi því, sem Hestþingaprestakall nýtur úr landssjóði. 

Þetta er hjer með þjónustusamlega tjáð stiptsyfirvöldunum til þóknanlegrar leið- 

beiningar og frekari birtingar og ráðstöfunar. 

Brjef landshöfðingja #7 sýshunannsins á Húnavatnssýslu um sýsluvegagjald og 
hvernig því meg! verja. — Eptir að mjer hefur borizt þar að lútandi beiðni frá þing- 

mönnum Húnvetninga ásamt skýrslu yðar um ástand og hag sýsluvegasjóðsins í Húna- 

vatnssýslu, vil jeg hjer með eptir kringumstæðunum samþykkja, að afborgun og vextir af 

láni því, sem sýslan fjökk 1881 úr viðlagasjóði mestmegnis í þeim tilgangi að endur- 

bæta vexinn yfir Miðfjarðarháls og Hrútafjarðarháls, verði, þangað til lánið er fullgreitt, 

dregin frá þeim helmingi sýsluvegagjaldsins, sem samkvæmt brjefi mínu 8. maí Í. á. á 

að ganga til aðalpóstvega. 

Þetta tilkynnist yður hjer með, herra sýslumaður, til þóknanlegrar leiðbeiningar 

og ráðstöfunar. 

Brjef landshöfðingja #7 stiptsyfirvaldanna um lán handa prestakalli til húsa- 
byggingar. — Samkvæmt tillögum yðar, herra amtmaður og herra biskup, í þóknan- 

legu brjefi dags. 1. þ. m. og eptir beiðni prestsins að Reynivöllum í Kjós, sjera þor- 

kels Bjarnasonar, er hlutaðeigandi prófastur hefur lagt meðmæli sín með, vil jeg hjer 

með veita leyfi til þess, að tjeður prestar taki lán handa nefndu prestakalli gegn veði í 

tekjum þess, að upphæð 970 krónur, til þess að bæta hýbýli á prestssetrinu og fullgjöra 

vandaða timburbaðstofu, er sje byggð samkvæmt lýsingu þeirri, sem gefin er Í skýrslu 

þriggja matsmanna, er brjefi yðar fylgdi; þó er lántökuleyfið bundið þessum skilyrðum: 

1. að lánið sje að fullu endurborgað í síðasta lagi á 16 árum. með '/; á ári auk 

vaxta; 

2. að húsabótin sje gjör sama árið og presturinn fær lánið; 

3. að húsið verði traust og vandað, með járnþaki, en á göflum varið þýzkum 

þakdúki; 
4. að presturinn vátryggi húsið gegn eldsvoða með hæfilegri upphæð, og haldi því sí- 

fellt í slíkri tryggingu undir eptirliti prófasts; 
5. að húsið verði eign prestakallsins og að presturinn haldi því vel við og að hann 

eða bú hans skili því á sínum tíma í gildu standi eða með fullu álagi. 

6. að eigi verði meira en helmingur lánsins tekinn út áður en byggingunni er lokið, 

en hinn helmingurinn þá fyrst, er húsabótin er algjörð, og sannað er með lögmætri 

